
Sulinermik inuussutissarsiutegartut sulinerup nalaani ullormut minuttini  30-ni
timigissarsinnaatitaalissappata tamatuma namminersorlutik inuussutissarsiutegartunut
pisortanullu aningaasatigut allaffissornikkullu Kkingunerisassaanik misissuinermik
aallartitsinissamut Naalakkersuisut peqqunegarnissaannik Inatsisartut
aalajangiiffigisassaattut siunnersuut. Misissuinermi taamatuttaaq tamatuma innuttaasut
peqqgissusiannut kingunerisassai taamatullu aamma inooriaatsimik pissutegartumik
nappaatit appariarnissaasa naatsorsuutiginegartup malitsigisaanik napparsimalluni
sulinngitsoortarnerit  Peqgginnissagarfimmullu  aningaasartuutit ikinnerulernerisa
inuiagatigiit aningaasagarniarnerannut sunniutissai qulaajarnegassapput.

(Inatsisartunut ilaasortag Anna Wangenheim, Demokraatit)

Akissuteqaat

(Isumaginninnermut,  Illaqutariinnut,  Suliffeqarnermut ~ Nunamullu ~ Namminermut
Naalakkersuisoq)

Siullermeernegarnera

Sulinerup nalaani ullormut minutsini 30-ni timigissartarnissaq pillugu siunnersuummut
Naalakkersuisut ~ sinnerlugit  Inatsisartunut  ilaasortamut ~ Anna  Wangenheimimut
qujassutegarpunga.

2020-mi § 37 naapertorlugu apeqqummut atatillugu nassuiaatiginegarpoq, sulinerup nalaani
minutsit  30-t  timigissartoqartalissappat  tamatuma  pisortanut  aningaasaqgarnikkut
Kingunerisassai ganog akegassanersut, inernera tassaalluni 46 mio. kr-it. Sulisunut
aningaasartuutit, soorlu timigissarnermi sammisat pillugit sulisut aaqgissuisussat
nakkutilliisussallu, uffarneq, atisat taarserneri sungiusarnermullu  atortuusinnaasut
naatsorsuinermut ilanngunneganngillat. Tassunga ilanngullugu timigissarnerup akilerneqgarluni
atuutilernissaa namminersorlutik inuussutissarsiortunut ganoq akegassanersoq pillugu
misissuisoganngilag, nalorninartogarpallaarmat.

Allaffissorneq naatsorsorneqanngilag, piviusunngortitsinermut atatillugu suliffegarfinnut
tamanut, soorlu suliffeqarfimmi politikkimut, sulisut quppersagaannut, attavegagatigiinnikkut
suliniutegarnermut eqquutititsinermullu, assigiinngitsussaammata.

Pingaarnertut isigissagaanni sulinerup nalaani timi atorlugu sammisagartitsineq peqgissutsimut
ajunngitsumik iluaqutaasinnaavoq, Kisianni suliniut “Suliffeqarfiit Peqqginnarnerusut”
takutippaa, imigassamik aalakoornartortalimmik atuinermik pujortarnermillu ajornartorsiutit
katitigaasut suliffeqarnermut atassutegartinnegartut pillugit tamakkiisumik
aaqqgiissutaasinnaagunanngilagq. ~ Suli ~ annertunerusumik  aallaavegarneq,  taamatut
pissusilersornermut itinerusumik tunngaviusunut sammitinnegartut aamma suliffimmi
peqginnartumik  avatangiisegarnermik  siuarsaasut, siunissami ungasinnerusumi
inuiagatigiinnut aningaasagarnermullu tamakkiisumik iluaqutaasinnaanerannut
pisariagarsinnaapput.

Napparsimalluni  sulinngitsoortarnermut  peqqinnissagarfimmullu  aningaasartuutinut
pingaarutegarneranut atatillugu apeqqut akissuteqgarfiginiarlugu, piviusunngortitsinerup
sunniutegarnera ingerlaavartumillu nalilersorneqartariagarnera pingaaruteqgassaag, tamannalu
paasissutissanik  katersineq  pingaartuuvog.  Taamaalilluni  aamma ilanngullugu
eqgarsaatigineqgassaaq qulaani allassimasunut saniatigut aningaasartuuteqgarsinnaaneg.

Kalaallit Nunaanni Timersortartut Peqatigiiffiisa Kattuffiata periusissiaa 2023-meersoq
suliffeqarfiit eqgeersimaartut pillugit imagarpoq. Suliffegarfinni  peqginnarnerusumik
allannguinernut  siuarsaanissamut ikorfartuinissamullu  siunertagarpoq, peqqissutsimut
tunngasunik sammisaqgartitsinerup pitsaassusaanik annertusarniarlugit sulisut peqginnerannik
atugarissaarnerannillu pingaartitsisoq. Tamatuma saniatigut Aalasa 2030-mi nuna timimik
aalatitsiffiunerpaanngornissaanut suliniuteqarpoq. Naalakkersuisut isumagarput suliniutit
taakkua timigissarneq pillugu eqqumaffiginninnermut suliffegarfinnilu sammisagartitsinermut
iluaqutaareersut.

2017-imi Qeggata Kommuniani suliniut “Suliffeqarfiit Peqqinnarnerusut” aallarnisarneqarpoq
siunertaavorlu  suliffeqarfinni  peqginnissamik  atugarissaarnermillu  suliagarnermi
ikorfartuinikkut  inuiaqatigiit ~ peqginnerulernissaannik  siuarsaanissag.  Suliniummi
inuummarissaasunik ilinniartitaaneq, peqgissutsimik  aqutsineq  suliffeqarfinnilu
peqginnartunik iliuusegarnernik piviusunngortitsinerit gitiutinnegarput. Suliniutip ilaatigut
takutippaa peqqgissutsimut suliniummik suliffeqarfinni  timigissarneq peqginnissamillu
sammisagarneq iluatsinnissaanut suliffeqarfinni aqutsisut tapersersuinerat pingaartuusoq.

Naalakkersuisut isumagarput suliffegarfimmi timi atorlugu sammisassanik siuarsaaneq sulisut
peqginnerannut atugarissaarnerannullu pingaarutegartoq. Suliffegarfiit sulisut tamarmik
peqgissusaannik atugarissaarnerannillu ikorfartuisunik politikkinik piviusunngortitsinissamut
akisussaaffegarput, aamma suliffeqarfimmi timit atorlugu sammisassanik siuarsaanissamut
suliffeqarfippassuit alloriareerput.

Naalakkersuisut sulisitsisup sulisartullu akornanni pissutsinut akulerunnianngillat, aamma
sammisap oqallisiginissaannut suliffegarfimmi illuatungeriit suliassarigaat isumagarlutik.
Allatut ogaatigalugu, pissutaasut qulaani taaneqgartut tunngavigalugit siunnersuut
itigartitsissutiginegarnissaa Naalakkersuisut inassutigaat.



